
«Հայաստանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի 
	1.   ՀՀ վարչապետի աշխատակազմի քաղաքացիական ծառայության գրասենյակ
	18.04.2022թ.

	
	N /46.3/12187-2022

	Դիտողություններ և առաջարկություններ չկան:
	

	2. ՀՀ աշխատանքի և սոցիալական հարցերի նախարարություն
	21.04.2022թ.

	
	N ՄՆ/ԺՍ-1-3/10994-2022

	Նախագծի 1-ին կետի 1-ին և 2-րդ ենթակետերի փոփոխությունների արդյունքում «պարեկային գումարտակի հրամանատարի» համար հավելման առավելագույն չափերը բարձրացվում են։ Մինչդեռ, Նախագծի 1-ին կետի 2-րդ և 3-րդ ենթակետերի փոփոխությունների արդյունքում «պարեկային գումարտակի հրամանատարի տեղակալի համար» հավելման առավելագույն չափերը նվազեցվում են։ 
Այս առումով, հարկ է անդրադառնալ Նախագծի 2-րդ կետով նախատեսված կարգավորմանը, որով Նախագծի ընդունման դեպքում նախատեսվող կարգավորումները տարածվելու են «2022 թվականի ապրիլի 3-ից հետո ծագած հարաբերությունների վրա»։
Նշվածի կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 28-րդ հոդվածի 2-րդ մասի կարգավորումը, համաձայն որի՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով (տե՛ս նաև նույն օրենքի 23-րդ հոդվածի 2-րդ մասի կարգավորումը):
Նշվածի համատեքստում հարկ է վերանայել Նախագծի 2-րդ մասով հետադարձ ուժ նախատեսող կարգավորումը, քանի որ պարեկային գումարտակի հրամանատարի տեղակալի համար Նախագծով նախատեսվող կարգավորումների ընդունումն ունենալու է իրավական վիճակը վատթարացնող ազդեցություն։
	Չի ընդունվել
ՀՀ կառավարության 03.07.2014թ.-ի N 712-Ն որոշման 15-րդ կետի 12-րդ ենթակետով (վարձատրության 29-րդ խումբ) սահմանված հավելումների չափերը փոքր են, քան 13-րդ ենթակետով (վարձատրության 27-րդ խումբ) սահմանված հավելման չափերը, սակայն արդյունքում 29-րդ խմբի աշխատավարձի վերջնական չափը մեծ է 27-րդ խմբի աշխատավարձի չափից:Օրինակ` 
1) վարձատրության 29-րդ խումբ, 1-ին մակարդակ (0-2 տարի)
պաշտոնային դրույքաչափը 4.43x66140=293000 դրամ,
հավելումը (ՀՀ կառավ. 03.07.14թ. N 712-Ն որոշման հավելված N 8-ի 12-րդ կետի 3-րդ ենթակետ) 13492 դրամ,   
հավելումը (ՀՀ կառավ. 03.07.14թ. N 712-Ն որոշման հավելված N 8-ի 15-րդ կետի 12-րդ ենթակետ) 185769 դրամ,
Ընդամենը 293000+13492+185769=492261 դրամ:
2) վարձատրության 27-րդ խումբ, 1-ին մակարդակ (0-2 տարի)
պաշտոնային դրույքաչափը 4.17x66140=275804 դրամ,
հավելումը (ՀՀ կառավ. 03.07.14թ. N 712-Ն որոշման հավելված N 8-ի 12-րդ կետի 4-րդ ենթակետ) 13492 դրամ,   
հավելումը (ՀՀ կառավ. 03.07.14թ. N 712-Ն որոշման հավելված N 8-ի 15-րդ կետի 13-րդ ենթակետ) 191006 դրամ,
Ընդամենը 275804+13492+191006=480302 դրամ:
Նախագծի ուժի մեջ մտնելու ժամկետը վերանայվել է։

	3. ՀՀ ֆինանսների նախարարություն
	04.03.2022թ.

	
	N 01/8-5/3595-2022

	Դիտողություններ և առաջարկություններ չկան:
	

	4. ՀՀ արդարադատության նախարարություն
	03.06.2022թ.

	
	//21452-2022

	Ներկայացված Նախագծով նախատեսվում է փոփոխություններ և լրացումներ կատարել ՀՀ կառավարության 2014 թվականի հուլիսի 3-ի թիվ 712-Ն որոշմամբ հաստատված 8-րդ հավելվածում, որը վերաբերում է Հայաստանի Հանրապետության ոստիկանությունում ծառայության առանձնահատկություններով պայմանավորված տրվող հավելումների առավելագույն չափերին: 
Մասնավորապես, նախատեսվում է վերը նշված Հավելվածի 15-րդ կետի 12-րդ ենթակետից հանել «, պարեկային գումարտակի հրամանատար» բառերը, 15-րդ կետի 13-րդ ենթակետում «պարեկային գումարտակի հրամանատարի տեղակալ» բառերը փոխարինել «պարեկային գումարտակի հրամանատար» բառերով,  ինչպես նաև 15-րդ կետի 14-րդ ենթակետում «Գնդի գումարտակի հրամանատարի տեղակալ,» բառերից հետո լրացնել «պարեկային գումարտակի հրամանատարի տեղակալ,» բառերը: 
Վերոնշյալ կարգավորումների արդյունքում այն իրավիճակն է ստեղծվում, որ պարեկային ծառայության մի շարք ծառայողներին հատկացվող հավելումների չափերը նվազեցվում են, որոշ դեպքերում նաև հավասարեցվում ՀՀ ոստիկանության այլ վարչությունների ծառայողներին հատկացվող հավելումների չափերին:
Մինչդեռ, Հայաստանի Հանրապետության կառավարության 2020 թվականի ապրիլի 23-ի թիվ 638-Լ որոշմամբ հաստատված՝ Հայաստանի Հանրապետության ոստիկանության բարեփոխումների ռազմավարությամբ որդեգրվել է այն մոտեցումը, որ ոստիկանությունում ծառայության գրավչությունը բարձրացնելու նպատակով համակողմանիորեն վերանայվելու է ոստիկանության ծառայողների վարձատրության հարցը, սահմանվելու է արժանապատիվ վարձատրության չափ, որը մի կողմից գրավիչ կդարձնի ոստիկանությունում ծառայությունը, մյուս կողմից երաշխիք կհանդիսանա ծառայողներին կոռուպցիոն դրսևորումներից հնարավորինս զերծ պահելու հարցում: 
Միևնույն  ժամանակ, Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հավանության արժանացած՝ Հայաստանի Հանրապետության կառավարության 2021-2026 թվականների ծրագրով սահմանվում է, որ ոստիկանության նոր ձևավորված պարեկային ծառայության ծառայողների աշխատավարձը 30-50%-ով ավելի են համակարգում գործող վարձատրության չափից, ինչպես նաև հեռանկարում նախատեսվում է դրանց հավասարակշռում՝ քննարկելով նաև ոստիկանության ծառայողների համար սոցիալական ապահովության լրացուցիչ երաշխիքների սահմանման հարցը:
Բացի այդ, պետք է նկատել, որ նախագծային կարգավորումների համաձայն՝ դրանք տարածվելու են 2022 թվականի ապրիլի 3-ից հետո ծագած հարաբերությունների վրա, ինչը նշանակում է, որ Պարեկային ծառայության՝ Երևանում և Լոռու/Շիրակի մարզերում ծառայող ծառայողների միջև դրսևորվելու է տարբերակված մոտեցում, ինչը արդարացված համարվել չի կարող՝ հանգեցնելով մեկ միասնական ծառայության ներսում երկակի մոտեցման կիրառման: Այս մոտեցումը չի բխում ոստիկանության ոլորտի բարեփոխումների առումով Կառավարության որդեգրած քաղաքականությունից:
Հաշվի առնելով վերոգրյալը՝ հայտնում ենք, որ Նախագծով առաջարկվող կարգավորումները ընդունելի չեն, չեն բխում ոստիկանության ոլորտի բարեփոխումների շրջանակներում Կառավարության որդեգրած քաղաքականությունից:
	Չի ընդունվել
Ինչպես ներկայացված է Նախագծի հիմնավորման մեջ 
առաջարկվող նոր սահմանված` «Պարեկային գումարտակի հրամանատար»-ի և «Պարեկային գումարտակի հրամանատրի տեղակալ»-ի պաշտոնների հավասարեցումը համապատասխանաբար` «Գնդի գումարտակի հրամանատար»-ի և «Գնդի գումարտակի հրամանատարի տեղակալ»-ի պաշտոններին պայմանավորված է ոստիկանության միասնական համակարգում ոստիկանական պաշտոնների աստիճանակարգության (պաշտոնների միջև համապատասխանության) ապահովման անհրաժեշտությամբ: 
    «Պարեկային գումարտակի հրամանատար»-ի և «Պարեկային գումարտակի հրամանատրի տեղակալ»-ի պաշտոնները նոր են սահմանվել` ուժի մեջ են ս/թ ապրիլի 3-ից նկատի ունենալով, որ պարեկային ծառայության Շիրակի և Լոռու մարզերի նոր ձևավորվող ստորաբաժանումների հաստիքացուցակները սահմանող ՀՀ ոստիկանության պետի համապատասխան հրամանը ուժի մեջ է մտնում տվյալ օրվանից և վերոնշյալ պաշտոններ զբաղեցնող անձանց վարձատրությունն իրականացվելու է առաջին անգամ:
Ըստ այդմ, նախագծի ընդունումը ծառայության ներսում երկակի մոտեցման չի  հանգեցնում:
ՀՀ կառավարության 03․07․20214թ․-ի թիվ 712-Ն որոշման 8-րդ հավելվածի 15-րդ կետի 12-րդ ենթակետով վարձատրության 29-րդ խմբում «Գնդի հրամանատարի տեղակալ» պաշտոնին հավասարեցվել և սահմանվել է «Պարեկային գումարտակի հրամանատար» նոր պաշտոնը, իսկ 27-րդ խմբում՝  «Գնդի գումարտակի հրամանատար» պաշտոնին՝ «Պարեկային գումարտակի հրամանատարի տեղակալ» նոր պաշտոնը։ Ինչպես վերը նշվեց, վարձատրության նույն խմբում տվյալ ոչ համասեռ պաշտոնների նախատեսումը սխալ է, քանի որ խախտվում է  ոստիկանական պաշտոնների միջև աստիճանակարգությունը (համապատասխանությունը)։ Ինչ վերաբերվում է  պարեկային ծառայության Երևան քաղաքի գնդի տվյալ պաշտոններին, ապա  «Գնդի գումարտակի հրամանատար» պաշտոնը սահմանված է վերոնշյալ որոշման հավելվածի 15-րդ կետի 27-րդ խմբում, իսկ «Գնդի գումարտակի հրամանատարի տեղակալ» պաշտոնը` 23-րդ խմբում:
Այսպիսով, նախագծով նախատեսվում է ապահովել ոստիկանության միասանական համակարգում ոստիկանական պաշտոնների միջև աստիճանակարգությունը (համապատասխանությունը):

	5. ՀՀ վարչապետի աշխատակազմ
	02/11.8/21453-2022

	
	07.07.2022թ.

	1. Որոշման 2-րդ մասի համաձայն՝ նախագծի կարգավորումները տարածվելու են 2022 թվականի ապրիլի 3-ից հետո ծագած հարաբերությունների վրա: Մինչդեռ, «Նորմատիվ իրավական ակտերի մասին» օրենքի 28-րդ հոդվածի 1-ին մասի համաձայն՝ նորմատիվ իրավական ակտի գործողությունը որպես կանոն տարածվում է դրա ուժի մեջ մտնելուց հետո գործող հարաբերությունների վրա: Ասվածի համատեքստում, նախագծով առաջարկվող կարգավորումն ունի լրացուցիչ պարզաբանման անհրաժեշտություն:
Բացի այդ, նշված կարգավորումը խնդրահարույց է նաև որոշման 1-ին մասի 3-րդ կետի կարգավորման համատեքստում, ըստ որի՝ պարեկային գումարտակի հրամանատարի տեղակալի հավելման առավելագույն չափերը նվազեցվում են, ինչը չի բխում Սահմանադրության 73-րդ հոդվածի կարգավորումից, ըստ որի՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն։
	Ընդունվել է
Նախագծի ուժի մեջ մտնելու ժամկետը վերանայվել է։



ՀՀ ոստիկանություն

